
SAMANTEKT
Losun Íslands árið 2020 var 13.519 kílótonn af CO2-ígildum
(kt CO2-íg.)1 samkvæmt niðurstöðum Umhverfisstofnunar.
Losun Íslands (með landnotkun) dróst saman um 1,6% milli 
áranna 2019 og 2020.

Losun var 4.510 kt CO2-íg. ef landnotkun og skógrækt2 eru 
undanskilin en það er stærsti einstaki losunarflokkur Íslands 
(9.010 kt CO2-íg.) sem fellur ekki með beinum hætti undir 
núverandi skuldbindingar Íslands í loftslagsmálum. Ef horft
er til losunar án landnotkunar dróst hún saman um 4,3% milli 
áranna 2019 og 2020.

Losun sem telst á beinni ábyrgð Íslands3 var 2.716 kt CO2-íg. 
Losun á beinni ábyrgð Íslands dróst saman um 5,4% milli
áranna 2019 og 2020.

Eftirfarandi er útdráttur um helstu niðurstöður losunarbókhalds 
Umhverfisstofnunar um losun gróðurhúsalofttegunda sem skilað 
var 15. apríl 2022 til skrifstofu Loftslagssamnings Sameinuðu 
þjóðanna (UNFCCC). Í lok útdráttarins er samantekt um 
skuldbindingar Íslands í loftslagsmálum og losunarmarkmiðin
til ársins 2030.

MEGINBREYTINGAR Á LOSUN
MILLI ÁRANNA 2019 OG 2020 ERU: 

• Aukin losun frá urðun úrgangs (+25 kt CO2-íg. eða +16%) 
• Aukin losun frá jarðvarmavirkjunum (+12 kt CO2-íg. eða +7,5%) 
• Samdráttur á losun frá vegasamgöngum (-125 kt CO2-íg. eða -13%)
• Samdráttur á losun frá málmframleiðslu (-30 kt CO2-íg. eða -1,7%)
• Samdráttur á losun frá strandsiglingum (-28 kt CO2-íg. eða -53%)
• Samdráttur á losun frá innanlandsflugi (-15 kt CO2-íg. eða -53%)
• Samdráttur á losun vegna aukningar í bindingu í skógrækt
  (-20 kt CO2-íg. eða -4,1%)



LANDSSKÝRSLA UM LOSUN 
GRÓÐURHÚSALOFTTEGUNDA
Í LOSUNARBÓKHALD UMHVERFISSTOFNUNAR ER REIKNUÐ
ÖLL LOSUN FRÁ ÍSLANDI.
ÞAÐ ER:

• Losun sem telst á beinni ábyrgð Íslands gagnvart skuldbindingum við ESB
• Losun sem fellur undir skuldbindingar viðskiptakerfis ESB með 
losunarheimildir (ETS)
• Losun frá landnotkun, breyttri landnotkun og skógrækt (LULUCF) 
• Losun frá innanlandsflugi, alþjóðaflugi og alþjóðasiglingum.

Á hverju ári skilar Umhverfisstofnun landsskýrslu um losun 
gróðurhúsalofttegunda (e. „National Inventory Report“; NIR)
til Evrópusambandsins (ESB) og skrifstofu loftslagssamnings
Sameinuðu þjóðanna (e. „United Nation Framework Conventionon
Climate Change“; UNFCCC). Er það í samræmi við skuldbindingar Íslands
í loftslagsmálum. Skýrslan sem skilað var árið 2022 inniheldur losunarbókhald
yfir losun gróðurhúsalofttegunda og bindingu kolefnis úr andrúmslofti
á Íslandi frá 1990 til 2020.4 Bæði skýrslan og gögnin eru rýnd ítarlega
af sérfræðingum innan UNFCCC og ESB og geta ríki þurft að skila aftur
sé leiðréttinga krafist. Losun Íslands er flokkuð eftir uppsprettum losunarinnar. 
Er það gert í samræmi við leiðbeiningar Milliríkjanefndar Sameinuðu þjóðanna 
um loftslagsmál (e. „Intergovernmental Panel on Climate Change“; IPCC) 
sem Íslandi ber að fylgja. Flokkarnir eru: orka, iðnaðarferlar og efnanotkun, 
landbúnaður, úrgangur og LULUCF.5

Tafla 1 sýnir losun eftir geirum frá 1990. 
Mynd 1 sýnir sögulega losun eftir geirum án LULUCF.
Mynd 2 sýnir hlutfallslega losun hvers flokks fyrir sig árið 2020.

Losun Íslands var 13.519 kt CO2-íg. árið 2020,
þar af 4.510 kt CO2-íg. án LULUCF.6 Losun
án LULUCF jókst um 22,7% frá 1990 til 2020
en dróst saman um 4,3% milli áranna 2019 til 2020. 
Þessi mikla aukning frá árinu 1990 skýrist einkum 
af aukinni málmframleiðslu á Íslandi. Losun frá 
úrgangi jókst um 12,4% (27 kt) milli 1990–2020
en losun frá orku og landbúnaði dróst saman
um 9,6% (177 kt) og 6,5% (43 kt).

YFIRLIT YFIR LOSUN 
GRÓÐURHÚSALOFTTEGUNDA 
1990-2020

TAFLA 1: LOSUN GRÓÐURHÚSALOFTTEGUNDA
EFTIR GEIRUM Í KT CO2-ÍG.

MYND 1: LOSUN GRÓÐURHÚSALOFTTEGUNDA
Á ÍSLANDI ÁN LULUCF FRÁ 1990 (KT CO2-ÍGILDI)

MYND 2: LOSUN GRÓÐURHÚSALOFTTEGUNDA
Á ÍSLANDI 2020 ÁN LULUCF

Þegar landnotkun og skógrækt eru talin með nam heildarlosun Íslands 
13.519 kt CO2-íg. árið 2020.7 Jókst hún um 5% milli 1990 og 2020

en dróst saman um 1,6% milli áranna 2019 og 2020.
Mynd 3 sýnir sögulega losun eftir geirum með LULUCF.

MYND 3: HEILDARLOSUN GRÓÐURHÚSALOFTTEGUNDA
Á ÍSLANDI MEÐ LULUCF FRÁ 1990 (KT CO2-ÍGILDI)

Orka



Orka var uppspretta 37% af losun Íslands árið 2020.8

Undir flokkinn orka fellur losun frá bruna jarðefnaeldsneytis,
t.d. í samgöngum, fiskiskipum og iðnaði, sem og losun
frá jarðvarmavirkjunum.

Losun frá orkugeiranum minnkaði um 9,6% árið 2020 miðað 
við 1990. CO2 er aðalgróðurhúsalofttegundin sem losnar frá 
orkugeiranum og hefur verið 97-98% af losun geirans frá 
1990. Á tímabilinu hefur mesta aukningin orðið í losun frá 
vegasamgöngum og jarðvarmavirkjunum. Losun frá fiskiskipum, 
strandsiglingum og innanlandsflugi hefur hins vegar dregist 
töluvert saman:

• Samgöngur bera mesta ábyrgð á aukinni losun frá árinu 2013. 
Losun í vegasamgöngum jókst um 58% frá 1990 til 2020
en dróst saman um 13% milli áranna 2019 og 2020.

• Losun frá fiskiskipum hefur dregist saman síðustu 30 árin og 
nemur samdrátturinn um 33% frá árinu 1990 (úr 741 kt CO2-íg. 
árið 1990 í 510 kt CO2-íg. árið 2020).

• Losun frá jarðvarmavirkjunum hefur aukist talsvert frá 1990 
eða um 190% (úr 62 kt CO2-íg. árið 1990 í 179 kt CO2-íg. árið 
2020). Þessi aukning er aðallega vegna aukinnar vinnslu og 
nýrra virkjana á jarðhitasvæðum. Losunin náði hámarki árið 
2010 en hefur dregist saman síðan þá. Samdrátt síðustu ára má 
m.a. rekja til árangurs CarbFix verkefnisins í Hellisheiðarvirkjun 
og Carbon Recycling Iceland sem nýtir hluta af koldíoxíði frá 
jarðvarmavirkjun HS Orku í Svartsengi til eldsneytisframleiðslu.

8
 án LU

LU
C

F, alþ
jó

ð
aflug

s o
g -sig

ling
a.



TAFLA 2: LOSUN FRÁ UNDIRFLOKKUM Í ORKUGEIRANUM
FRÁ 1990 Í KT CO2-ÍG.

MYND 4: LOSUN FRÁ ORKUGEIRANUM
FRÁ 1990 (KT CO2-ÍGILDI)

MYND 5: HLUTFALLSLEG LOSUN INNAN ORKUGEIRANS ÁRIÐ 2020

Iðnaðarferlar
og efnanotkun



Iðnaðarferlar og efnanotkun voru uppspretta 44% af losun Íslands árið 2020.9

Losunin frá iðnaðarferlum og efnanotkun hefur aukist um 107% frá 1990.
Er það einkum vegna aukningar á málmframleiðslu og notkun F-gasa til kælimiðlunar.

Öll losun CO2 og perflúorkolvetnis (PFC) frá ál- og málmblendiframleiðslu (stóriðju)
fellur undir viðskiptakerfi ESB (ETS). Telst hún þ.a.l. ekki sem losun á beinni ábyrgð
Íslands. Sú losun er engu að síður talin fram í losunarbókhaldinu og innihalda tölurnar
hér á eftir því losun frá stóriðju.

• Öll CO2 og PFC losun frá málmiðnaði fellur undir ETS.
Þessi losun hefur aukist verulega frá 1990 vegna aukningar
á málmframleiðslu á Íslandi. Málmframleiðsla var uppspretta 
89% af losun frá þessum geira árið 2020.

• Losun frá iðnaðaferlum og efnanotkun, sem fellur undir
losun á beinni ábyrgð Íslands, stafar aðallega af F-gösum
sem notuð eru í kælimiðlum. Kælimiðlar eru meðal annars 
notaðir í fiskiskipum, iðnaði og verslunum.

• Önnur losun í þessum flokki (fyrir utan málmframleiðslu
og kælimiðla) er lítil (<1% árið 2020) og inniheldur losun
frá annarri framleiðslu (steinullarframleiðslu), leysiefnanotkun 
og annarri efnanotkun (SF6 (brennisteinshexaflúoríð)
í rafeindabúnaði, N2O notkun, tóbaksbruni, flugeldar).
Losun frá steinefnaiðnaði var töluvert meiri meðan 
sementsframleiðsla var í gangi.

TAFLA 3: LOSUN FRÁ UNDIRFLOKKUM Í IÐNAÐARGEIRANUM
FRÁ 1990 Í KT CO2-ÍG.

MYND 6: LOSUN FRÁ IÐNAÐARFERLUM OG EFNANOTKUN
FRÁ 1990 (KT CO2-ÍGILDI)

MYND 7: HLUTFALLSLEG LOSUN INNAN IÐNAÐARGEIRANS ÁRIÐ 2020

Landbúnaður



Landbúnaður var uppspretta 14% af losun Íslands árið 2020.10 
Losunin hefur dregist saman um 7% milli 1990 og 2020. 
Gróðurhúsalofttegundirnar frá landbúnaði eru aðallega
metan (CH4) vegna iðragerjunar11 og glaðloft (N2O)
vegna nytjajarðvegs.12 Meginþorri losunar frá landbúnaði 
(59% árið 2020) kemur frá búfé (iðragerjun og meðhöndlun 
húsdýraáburðar) og 40% frá nytjajarðvegi. Losunin hefur 
haldist nokkuð stöðug og verið á bilinu 600 til 700 kt CO2-íg. 
undanfarna áratugi. Helstu breytingar frá 2005 hafa verið vegna 
aukinnar losunar frá búfé (aðallega vegna aukins fjölda nautgripa 
2013) og frá nytjajarðvegi (vegna breytinga á áburðarnotkun
sem og breytinga á fjölda búfjár á beit).

TAFLA 4: LOSUN FRÁ UNDIRFLOKKUM Í LANDBÚNAÐI
FRÁ 1990 Í KT CO2-ÍG.

Frekari upplýsingar er að finna í Gagnabirti Íslands um losun gróðurhúsalofttegunda

https://ust.is/loft/losun-grodurhusalofttegunda/gagnabirtir/


MYND 8: LOSUN FRÁ LANDBÚNAÐI FRÁ 1990 (KT CO2-ÍGILDI)

MYND 9: HLUTFALLSLEG LOSUN INNAN LANDBÚNAÐAR ÁRIÐ 2020
ÞAR SEM FLOKKNUM NYTJAJARÐVEGUR HEFUR VERIÐ

SKIPT UPP Í HELSTU UNDIRFLOKKA SÍNA.

Úrgangur



Árið 2020 mátti rekja 5% af losun Íslands til meðhöndlunar 
úrgangs.13 Losunin jókst um 12% milli 1990 og 2020. Losun 
metans frá urðunarstöðum á þar stærstan hluta að máli. Losun 
frá urðun náði hámarki árið 2006 en hefur dregist saman síðan, 
aðallega vegna aukinnar endurvinnslu og söfnunar á metani
á tveimur urðunarstöðum á Íslandi. Einnig er nokkur losun
frá meðhöndlun skólps sem þó hefur haldist nokkuð stöðug 
síðustu áratugi.

TAFLA 5: LOSUN FRÁ UNDIRFLOKKUM ÚRGANGS FRÁ 1990 Í KT CO2-ÍG.

MYND 10: LOSUN FRÁ ÚRGANGI FRÁ 1990 (KT CO2-ÍGILDI)

350

300

250

200

150

100

50

0

Lo
su

n
 [

kt
 C

O
2
-

íg
ild

i]

1990 1995 2000 2005 2010 2015 2020

Urðun úrgangs Jarðgerð Brennsla og opinn bruni Meðhöndlun skólps



MYND 11: HLUTFALLSLEG LOSUN INNAN ÚRGANGSGEIRANS ÁRIÐ 2020

Landnotkun,
breytt landnotkun

og skógrækt



Losun sem kemur frá flokknum landnotkun, breytt landnotkun
og skógrækt (LULUCF) fellur ekki undir skuldbindingar Íslands
í loftslagsmálum eins og er. Meiri óvissa er í þessum losunarflokki 
en öðrum innan losunarbókhaldsins. Verið er að vinna í frekari 
rannsóknum á þessu sviði. Ísland getur talið fram ákveðna 
bindingu frá LULUCF á móti losun frá öðrum geirum en að 
takmörkuðu leyti.

Losun frá LULUCF dróst saman um 2% á tímabilinu 1990-2020.
Mest af losun frá LULUCF kemur frá graslendi (64%), 
ræktunarlandi (22%) og votlendi (20%). Binding kolefnis
í skóglendi hefur margfaldast undanfarna áratugi.

TAFLA 6: LOSUN FRÁ UNDIRFLOKKUM Í LANDNOTKUN,
BREYTTRI LANDNOTKUN OG SKÓGRÆKT (LULUCF)
FRÁ 1990 Í KT CO2-ÍG.

MYND 12: HEILDARLOSUN/BINDING FRÁ LANDNOTKUN, BREYTTRI LANDNOTKUN 
OG SKÓGRÆKT FRÁ 1990 (KT CO2-ÍGILDI)

Skuldbindingar 
Íslands

í loftslagsmálum



ANNAÐ TÍMABIL KYOTO-BÓKUNARINNAR
2013-2020

Samkvæmt skuldbindingum Íslands á öðru tímabili Kýótó-bókunarinnar
2013-202014 ber Íslandi að draga úr losun um 20% árið 2020 miðað
við losun ársins 1990. Skuldbindingar Kýótóbókunarinnar ná ekki til losunar
frá alþjóðaflugi, alþjóðasiglingum né losunar frá landnotkun, breyttri 
landnotkun eða skógrækt (LULUCF). Engu að síður er gerð grein fyrir þeirri 
losun í losunarbókhaldi Íslands. Aðildaríki geta þó talið sér bindingu CO2 

vegna LULUCF til tekna að einhverju leyti.

Ísland og Evrópusambandið (ESB) hafa gert með sér tvíhliða samning um 
sameiginlegar efndir á skuldbindingum Íslands og ESB við UNFCCC á öðru 
skuldbindingartímabili Kýótóbókunarinnar (undirritað af ESB og Íslandi árið 
2015). Þar fékk Ísland úthlutað 15.327.217 losunarheimildum sem samsvara 
losun af 15.327 kt CO2-íg. af gróðurhúsalofttegundum á tímabilinu 2013-2020. 
Árið 2023 þarf Ísland að gera upp annað tímabil Kýótóbókunarinnar við ESB. 
Ísland losaði meira á tímabilinu en það fékk úthlutað og því mun ríkið þurfa
að kaupa losunarheimildir fyrir mismuninum áður en það verður gert upp.

PARÍSARTÍMABILIÐ 2021-2030

Parísarsáttmálinn er samkomulag undir Loftslagssamningi Sameinuðu þjóðanna 
(United Nations Framework Convention on Climate Change - UNFCCC). 
Sáttmálinn setur lagalegan ramma utan um skuldbindingar ríkja og nær til 
losunar á árunum 2021-2030.

Fyrir Parísartímabilið (2021-2030) hafa aðildarríki ESB, auk Íslands og Noregs, 
sett sér sameginilegt markmið um 40% samdrátt í losun árið 2030 miðað við 
1990. Til að ná markmiðinu árið 2030 þarf að draga úr losun (miðað við losun 
ársins 2005)15 um:

ESB aðildarríkin, ásamt Íslandi og Noregi, taka öll þátt í viðskiptakerfi ESB með 
losunarheimildir. Ísland hefur sett sér það markmið að draga úr losun um 29% 
árið 2030 miðað við árið 200517 frá uppsprettum sem ekki falla undir gildissvið 
viðskiptakerfis ESB (hér fyrir ofan kölluð „losun á beinni ábyrgð Íslands“)
Undir þær skuldbindingar falla þó ekki gróðurhúsalofttegundir frá alþjóðaflugi
og alþjóðasiglingum. Losun frá LULUCF fellur undir skuldbindingarnar
að uppfylltum ákveðnum skilyrðum.18

43% frá iðnaði sem fellur undir gildissviðs viðskiptakerfi
ESB með losunarheimildir (ETS).

30% frá uppsprettum sem ekki falla undir gildissvið 
viðskiptakerfis ESB.16

VIÐSKIPTAKERFI ESB (ETS)

Árið 2005 kom Evrópusambandið á fót viðskiptakerfi með losunarheimildir 
gróðurhúsalofttegunda í tengslum við mótvægisaðgerðir ESB samkvæmt 
Kýótóbókuninni. Viðskiptakerfið nefnist ETS (Emission Trading System). 
Það er svokallað „cap and trade“ kerfi þar sem þak er sett á heildarlosun 
gróðurhúsalofttegunda frá öllum sem tilheyra kerfinu. Með tímanum mun 
þakið lækka og losunin þannig dragast saman frá kerfinu í heild. Undanfarin 
rúm 10 ár hefur tæplega 40% af árlegri losun Íslands (án LULUCF) fallið undir 
viðskiptakerfið.

LOSUN SEM FELLUR UNDIR BEINA ÁBYRGÐ ÍSLANDS

Losun sem fellur undir beina ábyrgð Íslands, samkvæmt tvíhliðasamningnum 
við ESB, er öll losun Íslands að undanskilinni þeirri losun sem fellur undir 
viðskiptakerfi ESB (ETS), LULUCF, flug (alþjóðaflug og innanlandsflug)
og millilandasiglingar. Er þar viðmiðunarárið 2005.

Losun sem fellur undir beina ábyrgð Íslands nam 2716 kt CO2-íg. árið 2020. 
Losunin náði hámarki árið 2007 en hefur dregist saman og náði lágmarki árið 
2013. Frá 2013 hefur losunin ýmist aukist eða minnkað milli ára. Mesta aukning 
á losun síðustu ár hefur verið frá vegasamgöngum og notkun kælimiðla 
(F-gös). Losun frá fiskiskipum, staðbundnum eldsneytisbruna í framleiðslu-
og byggingariðnaði og frá meðhöndlun úrgangs hefur hins vegar dregist 
saman. Tafla 7 sýnir losun sem er á beinni ábyrgð Íslands. Þar sést að frá árinu 
2005 hefur orðið um 13% samdráttur á tímabilinu 2005-2020.
Þetta sést einnig á mynd 13.

TAFLA 7: LOSUN SEM FELLUR UNDIR BEINA ÁBYRGÐ ÍSLANDS Í KT CO2-ÍG.

MYND 13: LOSUN SEM FELLUR UNDIR BEINA ÁBYRGÐ ÍSLANDS (KT CO2-ÍGILDI)

MYND 14: HLUTFALLSLOSUN 2020 SEM ER Á BEINNI ÁBYRGÐ ÍSLANDS.

Helstu uppsprettur sem falla undir beina ábyrgð Íslands eru vegasamgöngur (33%), 
olíunotkun á fiskiskipum (18%), iðragerjun (10%), nytjajarðvegur (8%), losun frá kælimiðlum 

(F-gös) (7%), jarðvarmavirkjanir (6%), urðun úrgangs (6%) og vélar og tæki (3%).
Mynd 14 sýnir hlutfallslosun mismunandi uppspretta á beinni ábyrgð Íslands.

